
ᐃᖅᑲᓇᐃᔭᖅᑎᑖᕐᓂᕐᒧᑦ 
ᑳᓐᑐᕌᒃᑎᓄᑦ

ᐃᖅᑲᓇᐃᔭᓕᖅᑎᑦᑎᕙᒃᐲᑦ ᑳᓐᑐᕌᓯᒪᓲᓂᒃ ᐅᕝᕙᓘᓐᓃᑦ ᑐᕌᒃᓯᑲᓐᓂᐅᔭᓲᓂᒃ?  
ᑎᑎᕋᖅᑕᐅᓯᒪᔭᕆᐊᖃᖅᑐᑎᑦ ᐅᕙᑦᑎᓐᓄᑦ.*
ᒪᓕᒃᖢᑎᒃ ᐃᖅᑲᓇᐃᔭᖅᑎᒧᑦ ᐋᓐᓂᖅᑐᖅᓯᐅᑎᓕᕆᔨᒃᑯᑦ ᒪᓕᒐᖅ(ᑦ), ᐃᖅᑲᓇᐃᔭᓕᖅᑎᑦᑎᒍᕕᑦ ᑳᓐᑐᕌᒃᑎᒥᑦ 
ᐅᕝᕙᓘᓐᓃᑦ ᑳᓐᑐᖄᒃᓯᑲᓐᓂᐅᔭᓲᓂᒃ, ᐃᓱᒋᔭᐅᓂᐊᖅᑐᑎᑦ ᓴᓇᕝᕕᐅᔪᒥᑦ ᓇᖕᒥᓂᖃᖅᑎᐅᓂᕋᖅᑕᐅᓗᑎᑦ.  

ᓇᓗᕈᔪᒃᐲᑦ? ᖃᐅᔨᒋᐊᕐᕕᒋᑎᒍᑦ.

*�ᐊᖏᕐᕋᒥᒃ ᓇᖕᒥᓂᖃᖅᑏᑦ ᐃᓚᐅᑎᑕᐅᑎᑦᑐᑦ, ᑕᑯᓗᒋᑦ ᐃᖅᑲᓇᐃᔭᖅᑎᒧᑦ ᐋᓐᓂᖅᑐᖅᓯᐅᑎᓕᕆᔨᒃᑯᑦ ᒪᓕᒐᖅ(ᑦ), ᐊᕕᒃᑐᖅᓯᒪᔪᖅ 80(9). ᑐᓴᒃᑲᓐᓂᕈᒪᒍᕕᑦ ᓴᒃᑯᑕᐅᓂᕐᒧᑦ ᐅᕝᕙᓘᓐᓃᑦ ᓴᓇᕝᕕᐅᔪᒥᑦ 
ᓇᖕᒥᓂᖃᖅᑎᐅᓂᕋᖅᑕᐅᓂᕐᒧᑦ, ᑕᑯᓗᒍ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐊᑐᐊᒐᕐᒧᑦ ᐅᖃᓕᒫᒐᖅ, ᐊᑐᐊᒐᖅ 02.12 – ᐃᖅᑲᓇᐃᔭᖅᑎᑦᑎᔨᓄᑦ ᓴᒃᑯᑕᐅᓂᖏᑦ, ᐊᒻᒪ 
ᐃᖅᑲᓇᐃᔭᖅᑎᒧᑦ ᐋᓐᓂᖅᑐᖅᓯᐅᑎᓕᕆᔨᒃᑯᑦ ᒪᓕᒐᖅ, ᐃᖅᑲᓇᐃᔮᖅ ᑳᓐᑐᕌᒃᑕᐅᓯᒪᔪᒃᑯᑦ, ᐊᕕᒃᑐᖅᓯᒪᔪᑦ 80 (1) ᐊᒻᒪ (3), ᐊᑐᐃᓐᓇᐅᔪᖅ ᐃᑭᐊᖅᑭᕕᑦᑎᓐᓂ.

ᑭᓲᕙ ᓴᓇᕝᕕᐅᔪᒥᑦ ᓇᖕᒥᓂᖃᖅᑎᐅᓂᕋᖅᑕᐅᓂᖅ ᑳᓐᑐᕌᒃᑎ?
ᓴᓇᕝᕕᐅᔪᒥᑦ ᓇᖕᒥᓂᖃᖅᑎᐅᓂᕋᖅᑕᐅᓂᖅ ᑳᓐᑐᕌᒃᑐᐅᓪᓗᓂ 
ᑐᑭᖃᖅᑐᑦ ᐃᓄᒃ ᐅᕝᕙᓘᓐᓃᑦ ᑎᒥᐅᔪᖅ ᑐᓂᓯᖃᑦᑕᖅᑐᑦ ᑳᓐᑐᕌᖕᓂᒃ.

ᑭᓱᑦ ᖁᐊᖅᓵᕐᓇᕈᓐᓇᖅᐸ ᐃᖅᑲᓇᐃᔭᓕᖅᑎᑦᑎᓗᓂ 
ᑳᓐᑐᕌᒃᑑᓗᓂ/ᑳᓐᑐᕌᒃᓯᑲᓐᓂᐅᔭᖃᑦᑕᖅᑑᓗᓂ?
ᓴᓇᕝᕕᐅᔪᒥᑦ ᓇᖕᒥᓂᖃᖅᑎᐅᓂᕋᖅᑕᐅᓗᓂ, 
ᐸᓯᔭᒃᓴᐅᑐᐃᓐᓇᕆᐊᖃᖅᑐᑎᑦ ᓇᓕᐊᖕᓄᑐᐃᓐᓇᖅ ᑳᓐᑐᕌᒃᑎᓄᑦ/
ᑳᓐᑐᕌᒃᓯᒃᑲᓐᓂᐅᔭᖃᑦᑕᖅᑐᓄᑦ ᐊᑭᓕᖅᑕᐅᓯᒪᙱᑦᑐᑦ ᖃᐅᔨᓴᕈᑏᑦ 
ᐊᒃᑐᐊᔪᑦ ᑳᓐᑐᕌᖕᓄᑦ. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐸᓯᔭᒃᓴᙳᖅᑎᑦᑎᔪᓐᓇᖅᑐᑦ 
ᐊᒻᒪᓗ ᑐᒃᓯᕋᕐᓗᑎᒃ ᐊᑭᓖᔭᕆᐊᖃᕐᓂᕐᓂᒃ ᐊᑭᖓᓂᒃ ᐱᓕᕆᔾᔪᑎᓗᒋᑦ.  

ᖃᓄᖅ ᑎᑎᕋᖅᑕᐅᓯᒪᓕᕈᓐᓇᖅᐳᖓ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ (WSCC)?
ᑎᑎᕋᖅᑕᐅᔪᓐᓇᖅᐳᑎᑦ ᖃᕆᑕᐅᔭᒃᑯᑦ ᐊᑐᕐᓗᒍ ᖃᕆᑕᐅᔭᒃᑯᑦ−
ᐱᔨᑦᑎᕋᐅᑎᓄᑦ ᐊᑐᖅᑕᐅᕙᒃᑐᖅ WSCC Connect.

ᑎᑎᕋᖅᑕᐅᓯᒪᓕᕋᒪ, ᖃᓄᐃᓕᐅᕈᓐᓇᖅᐳᖓ ᑳᓐᑐᕌᒃᑎᖁᑎᒐ/
ᑳᓐᑐᕌᒃᓯᒃᑲᓐᓂᐅᔭᖅᑎᖁᑎᒐ ᒪᓕᑦᑎᐊᕋᓗᐊᕐᒪᖔᑦ ᑖᒃᑯᓂᖓ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᓂᒃ (WSCC)?
ᐱᔪᓐᓇᕐᑐᑎᑦ ᓴᒃᑯᑕᐅᓂᕐᒧᑦ ᑎᑎᖅᑲᒥᑦ ᖃᓄᐃᓕᖓᓕᕐᓂᖓᓄᑦ 
ᑳᓐᑐᕌᒃᑎᑎᑦ/ᑳᓐᑐᕌᒃᓯᒃᑲᓐᓂᐅᔭᖃᑦᑕᖅᑐᑦ ᐱᒋᐊᓚᐅᖅᑳᖅᑎᓐᓇᒍ 

ᐊᒻᒪᓗ ᒪᑐᓚᐅᖅᑳᕋᓂ ᑳᓐᑐᕌᒃ. ᐱᔪᓐᓇᖅᑕᑎᑦ ᑕᒪᒃᑯᐊ ᑎᑎᖅᑲᑦ 
ᐊᑐᕐᓗᒋᑦ ᖃᕆᓴᐅᔭᒃᑯᑦ−ᐱᔨᑦᑎᕋᐅᑎ, WSCC Connect:

ᑎᑎᖅᑲᖅ ᓈᒻᒪᒋᔭᐅᓂᕐᒧᑦ: ᑐᒃᓯᕋᕐᓗᒍ ᑖᓐᓇ 
ᑎᑎᖅᑲᖅ ᐱᒋᐊᓚᐅᖅᑳᖅᑎᓐᓇᒋᑦ ᑳᓐᑐᕌᒃᑎᑎᑦ/
ᑳᓐᑐᕌᒃᓯᒃᑲᓐᓂᐅᔭᖃᑦᑕᖅᑐᑦ ᐱᓕᕆᐊᒃᓴᐅᔪᒥᒃ. ᑖᓐᓇ ᑎᑎᖅᑲᖅ 
ᓇᓗᓇᐃᔭᐃᔪᖅ ᑎᑎᕋᖅᓯᒪᖕᒪᖔᑕ ᐊᒻᒪ ᓈᒻᒪᒋᔭᐅᖕᒪᖔᑕ 
ᐅᕙᑦᑎᓐᓄᑦ. 

ᑭᖑᓪᓕᖅᐹᖅ ᓴᒃᑯᑕᐅᓂᕐᒧᑦ ᑎᑎᖅᑲᖅ: ᑐᒃᓯᕋᕐᓗᒍ 
ᑖᓐᓇ ᑎᑎᖅᑲᖅ ᐃᓱᓕᑉᐸᓪᓕᐊᓕᖅᑎᓪᓗᒍ ᑳᓐᑐᕌᒃ 
ᑭᖑᓪᓕᖅᐹᖅ ᐊᑭᓕᐅᑕᐅᓚᐅᖅᑳᖅᑎᓐᓇᒍ. ᑖᓐᓇ ᑎᑎᖅᑲᖅ 
ᓇᓗᓇᐃᔭᐃᓂᐊᖅᑐᖅ ᑳᓐᑐᕌᒃᑎᑎᑦ/ᑳᓐᑐᕌᒃᓯᒃᑲᓐᓂᐅᔭᖃᑦᑕᖅᑐᑦ 
ᓈᒻᒪᒋᔭᐅᖕᒪᖔᑕ ᐅᕙᑦᑎᓐᓄᑦ. ᐱᓂᖅ ᑭᖑᓪᓕᖅᐹᒥᒃ 
ᓴᒃᑯᑕᐅᓂᕐᒧᑦ ᑎᑎᖅᑲᒥᒃ ᓴᖅᑯᐃᑎᑦᑎᓲᖅ ᐃᓕᖕᓂᒃ ᐅᕝᕙᓘᓐᓃᑦ 
ᑲᒻᐸᓂᐅᔪᒥᒃ ᓇᓕᐊᖕᓄᑐᐃᓐᓇᖅ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ (WSCC) 
ᐸᓯᔭᒃᓴᐅᔾᔪᑕᐅᑐᐃᓐᓇᕆᐊᓕᖕᓄᑦ ᑖᔅᓱᒪᙵᑦ ᑳᓐᑐᕌᒃᑎᔨᒧᑦ/
ᑳᓐᑐᕌᒃᓯᒃᑲᓐᓂᐅᔭᖃᑦᑕᖅᑐᓄᑦ. 

ᐅᖃᖃᑎᖃᕈᒪᒍᕕᑦ ᐃᖅᑲᓇᐃᔭᖅᑏᑦ ᐱᔨᑦᑎᕋᐅᑎᖏᓐᓄᑦ 
ᑭᒡᒐᖅᑐᐃᔨᒧᑦ, ᖃᕆᓴᐅᔭᒃᑯᑦ ᐃᕐᖐᓐᓈᕈᓐᓇᐅᑎᒃᑯᑦ  
employer@wscc.nt.ca ᓄᓇᑦᓯᐊᒥᑦ, employernu@wscc.nu.ca 
ᓄᓇᕘᒥᑦ, ᐅᕝᕙᓘᓐᓃᑦ ᐅᖄᓚᓗᑎᑦ 1 (800) 661-0792. 

https://www.wscc.nt.ca/iu/about-wscc-iu/policy-legislation-iu/legislation-iu
https://www.wscc.nt.ca/documents/wscc-policy-manual
https://www.wscc.nt.ca/iu/about-wscc-iu/policy-legislation-iu/legislation-iu
https://connect.wscc.nt.ca/
https://connect.wscc.nt.ca/Employer-eServices/Clearances
mailto:employer@wscc.nt.ca
mailto:employernu@wscc.nu.ca

